
Numri i lëndës: 2021:900434 

Datë: 28.02.2024 

Numri i dokumentit:     05384802 

 

CAP.nr.349/2023 

 

GJYKATA E APELIT E KOSOVËS NË PRISHTINË, me gjyqtarin, Hajriz Hoti, e me 

bashkëpunëtoren profesionale, Besarta Sopaj, në çështjen juridike përmbarimore të kreditorit, 

Telekomi i Kosovës Sh.A, Prishtinë, kundër debitorit, I... Rr...nga P..., për shkak të përmbarimit 

të kërkesës në të holla - borxhit, duke vendosur lidhur me ankesën e kreditorit, të paraqitur kundër 

aktvendimit të Gjykatës Themelore në Prishtinë, Departamenti i Përgjithshëm- Divizioni Civil, 

PPP.Nr.671/2018 të dt;02.04.2021, jashtë seance me dt.27.02.2024, merr këtë, 

 

A K T V E N D I M 

 

Aprovohet si e bazuar ankesa e kreditorit Telekomi i Kosovës Sh.A, me seli në Prishtinë, 

anulohet aktvendimi i Gjykatës Themelore në Prishtinë, Departamenti i Përgjithshëm, Divizioni 

Civil, PPP.Nr.671/2018 i dt;02.04.2021 dhe çështja i kthehet të njëjtës gjykatë në rigjykim dhe 

rivendosje. 

A r s y e t i m 

 

Gjykata Themelore në Prishtinë, Departamenti i Përgjithshëm- Divizioni Civil, me aktvendimin 

e ankimuar, PPP.Nr.671/2018 të dt;02.04.2021, e ka konsideruar të tërhequr propozimin për 

përmbarim të kreditorit, Posta dhe Telekomi i Kosovës Sha në Prishtinë në lëndën 

PPP.Nr.671/2018, i ushtruar në këtë gjykatë me dt.12.12.2011, dhe abrogohen të gjitha veprimet 

e ndërmarra përmbarimore. 

Kundër këtij aktvendimi në afatin ligjor ankesë ka ushtruar pala kreditore, për shkak të shkeljeve 

qenësore të dispozitave të procedurës përmbaruese, vërtetimit të gabuar dhe jo të plot të gjendjes 

dhe aplikimit të gabuar të së drejtës materiale, me propozim që Gjykata e Apelit e Kosovës, ta 

aprovoj ankesën e kreditorit si të bazuar ashtu që të prishet aktvendimi i ankimuar dhe lënda ti 

kthehet të njëjtës gjykatë në rishqyrtim dhe rivendosje. 

Përgjigje në ankesën e kreditorit, ka paraqitur pala debitorë me propozim që ankesa e kreditorit 

të konsiderohet e pathemeltë, vërtetohet tërësisht ligjor dhe i bazuar aktvendimi i ankimuar 

PPP.Nr.617/2018 i datës 02.04.2021. 

 

Gjykata e Apelit, përmes gjyqtarit individual, i shqyrtoi shkresat e lëndës, aktvendimin e 

ankimuar, pretendimet ankimore dhe përgjigjen në ankesë, në kuptim të nenit 194 e 208 të Ligjit 

për Procedurën Kontestimore, lidhur me nenin 17 dhe nenin 3 paragrafi 2 të Ligjit nr.04/L-139 

për Procedurën Përmbarimore dhe vëren se ankesa e kreditorit është e  bazuar. 

 

Nga shkresat e lëndës rrjedh se kreditori Telekomi i Kosovës, me seli në Prishtinë, përmes 

përfaqësuesit të saj, ka paraqitur propozim për përmbarim kundër debitorit, I... Rr... nga P...., në 

bazë të titullit ekzekutiv, aktgjykimi i formës së prerë C.Nr.1054/06 i datës;17.06.2009. 

 

Gjykata Komunale në Prishtinë me aktvendimin Ekz.nr.2428/11 të datës 12.12.2011, ka lejuar 

përmbarimin.  

Me konkluzionin e datës;06.01.2021 gjykata e shkallës së parë  në kuptim të dispozitës së nenit 

101.2 të LPK-së e lidhur me nenin 36 të LPP-së ka kërkuar nga kreditori që gjykatës t’ia sjell  

listën e të gjithë personave të cilëve iu është falur borgji për periudhën deri me datë 31.12.2008, 

ashtu siç e parasheh Ligji mbi Faljen e Borgjeve Publike. Konkluzionin  e datës;06.01.2021 e ka 

pranuar me datë 18.01.2008  (dëshmi fletë dërgesa në shkresat e lëndës), ndërsa kreditori nuk ka 

vepruar sipas këtij konkluzioni. Duke pas parasysh se kreditori nuk ka vepruar sipas konkluzionit 

të lartpërmendur, gjykata e shkallës së parë në pajtim me dispozitat e nenit 102.3 të LPK-së 

lidhur me nenin 17 dhe nenin 36.1 të LPP-së, ka ardhur në përfundim se janë plotësuar kushtet 

që propozimi për përmbarim të konsiderohet i tërhequr dhe ka vendosur si në dispozitiv të këtij 

aktvendimi. 

Vlerësimin e Gjykatës së shkallës së parë se janë plotësuar kushtet që propozimi për përmbarim 

të konsiderohet i tërhequr në bazë të nenit 102.3 të LPK-së lidhur me nenin 17 dhe nenin 36.1 të 

LPP-së, nuk i përkrah Gjykata e Apelit pasi që përmes ankesës kreditori ka ofruar prova që 

dëshmojnë se i njëjti brenda afatit kohor e ka dorëzuar parashtresën në postë pikërisht me 

datë;22.01.2021 me të cilën parashtresë me shkrim dhe me provat materiale të bashkangjitura ka 

njoftuar gjykatën se kreditori ka vepruar në drejtim të detyrimeve të caktuara në pikën I dhe II 

të dispozitivit të konkluzionit PPP.Nr.671/18 të datës;06.01.2021, kjo vërtetohet nga ekstrakti 

nga Libri i dorëzimit me postë rekomande nr.1435574, të datës;22.01.2021. 

Vlerësimin dhe qëndrimin juridik të gjykatës së shkallës së parë Gjykata e Apelit nuk mund ta 

pranojë si të rregullt dhe të ligjshëm, për arsye se aktvendimi i atakuar është përfshirë me shkelje 

thelbësore të dispozitave të procedurës kontestimore nga neni 182 paragrafi 2, pika n) dhe neni 

182 paragrafi 1, të Ligjit të Procedurës Kontestimore (LPK), e lidhur me nenin 17 të LPP-së . 

Andaj, duke u bazuar në shkresat e lëndës, gjykata në shkallë të parë ka bërë vërtetim jo të plotë 

të gjendjes faktike, e si rrjedhojë e kësaj edhe zbatim të gabuar të së drejtës materiale dhe se 

pretendimet e kreditorit janë të bazuara, me çka u deshtë që aktvendimi i ankimuar të anulohet. 

Në ri procedurë, gjykata e shkallës së parë udhëzohet që të bëjë eliminimin e shkeljeve të 

dispozitave të procedurës përmbarimore në pajtim me vërejtjet e paraqitura, të bëjë vërtetimin e 

plotë të gjendjes faktike, të caktojë seancë publike nëse vlerëson se është e domosdoshme për të 

sqaruar dhe evituar paqartësitë në mes të palëve dhe të vazhdoj me procedurën përmbarimore 

sipas dispozitave në fuqi. 

Nga të gjitha arsyet e paraqitura e në pajtim me dispozitat e nenit 194, 208, 209 paragrafi 1, pika 

d) të LPK-së, e lidhur me nenin 17 të LPP-së, u vendos si në dispozitiv të këtij aktvendimi. 

GJYKATA E APELIT E KOSOVËS NË PRISHTINË 

CAP.Nr..nr.349/2023, datë;27.02.2024                    

                                                                                

                                                                                             Gjyqtari 

                                                                                                             Hajriz Hoti    

 


